
БОЛАЛАРДА ТИШ-ЖАҒ ТИЗИМИ АНОМАЛИЯЛАРИ СУРУНКАЛИ ОШҚОЗОН-ИЧАК 

ТРАКТИ КАСАЛЛИКЛАРИ БИЛАН БИРГА КЕЧГАНДА ОРТОДОНТИК ДАВОЛАШНИНГ 

ЎЗИГА ХОСЛИГИ 

 Резюме

Илмий изланишда болаларда тиш-жағ тизими аномалиялари сурункали ошқозон-ичак

тракти касалликлари билан бирга кечганда олинмайдиган ортодонтик апаратлар билан 

даволаш жараёнларининг ўзига хослиги ўрганилган. Оғиз бўшлиғи гигиеник ҳолати 

ёмонлашиши ошқозон-ичак тракти сурункали касалликларини қайталаниши (ўткир даврга 

ўтиши) тезлашиши аниқланган. Асосий гуруҳ болаларда 88,6 % сурункали гастродуоденит ва 

11,4% болаларда сурункали гастрит учраган. Иккала гуруҳ болаларда ҳам гастероэнтерологик 

клиник белгилари- оғриқ ва диспептик синдром 74,2% ва 80,15% кузатилмаган, бу олиб 

қўйилмайдиган ортодонтик аппаратлар билан даволашдан олдин болаларда асосий соматик 

касаллиги ремиссия даври эканлигидан далолат беради. 

Калит сўзлар: ортодонтик даволаш, ошқозон-ичак тракти касалликлари, тиш-жағ 

тизими аномалиялари. 

ЗУБОЧЕЛЮСТНОЙ СИСТЕМЫ, СОПРОВОЖДАЮЩИМИСЯ 

ХРОНИЧЕСКИМИЗАБОЛЕВАНИЯМИ ЖЕЛУДОЧНО-КИШЕЧНОГО ТРАКТА 

 Резюме

В научных исследованиях изучена специфика процессов лечения несъемными

ортодонтическими аппаратами при аномалиях зубочелюстной системы у детей, 

сопровождающихся хроническими заболеваниями желудочно-кишечного тракта.Установлено, 

что ухудшение состояния гигиены полости рта ускоряет рецидивы хронических заболеваний 

желудочно-кишечного тракта. В основной группе у 88,6% детей был хронический 

гастродуоденит, у 11,4% - хронический гастрит. В обеих группах детей отсутствовала 

гастроэнтерологическая клиническая симптоматика - болевой и диспепсический синдром - у 

74,2% и 80,15%, что свидетельствует о том, что до лечения несъемными ортодонтическими 

аппаратами основное соматическое заболевание у детей находилось в стадии ремиссии. 

Ключевые слова: ортодонтическое лечение, заболевания желудочно-кишечного тракта, 

аномалии зубочелюстной системы. 

 Resume

In scientific research, the specificity of the treatment processes with fixed orthodontic devices for

anomalies of the dental system in children accompanied by chronic diseases of the gastrointestinal 

tract has been studied.It has been established that the deterioration of oral hygiene accelerates the 

recurrence of chronic diseases of the gastrointestinal tract. In the main group, 88.6% of children 

had chronic gastroduodenitis, 11.4% had chronic gastritis. In both groups of children, there were 

no gastroenterological clinical symptoms - pain and dyspeptic syndrome - in 74.2% and 80.15%, 

which indicates that before treatment with fixed orthodontic devices, the main somatic disease in 

children was in remission. 

Keywords: orthodontic treatment, diseases of the gastrointestinal tract, anomalies of the dental 

system. 

Долзарблиги

 ғиз бўшлиғи ошқозон-ичак трактининг бир қисми ҳисобланади. Оғиз бўшлиғи ҳамда овқат

   ҳазм қилиш трактининг шиллиқ қавати морфофункционал ўхшашликка эга. Ушбу 

бўлимларнинг яқин боғлиқлиги анатомик, физиологик, гуморал коммуникациялар воситасида 

амалга ошади. Оғиз бўшлиғининг шиллиқ қаватида ошқозон-ичак трактининг секретор ҳамда 

мотор фаолиятига таъсир кўрсатувчи, кучли рефлекслар манбаи бўлиб хизмат қилувчи 

рецепторлар жойлашган.  

Овқат ҳазм қилиш трактининг бошланғич қисми ҳисобланган оғиз бўшлиғи озиқ-овқатлар 

ва ютиладиган ҳавода мавжуд микроорганизмлар ва токсик моддалар билан асосий контактни 

ўзига қабул қилади. Замонавий тиббиётнинг ривожланиши оғиз бўшлиғида мавжуд 

микроорганизмларни батафсил ўрганилиши ва идентификациясини талаб қилди, чунки инсон 

оғиз бўшлиғининг микрофлораси нафақат у мавжуд жойда патология юзага келишида, балки 

турли соматик касалликлар пайдо бўлишига муҳим ўрин тутади [1].  

Стоматолог қабулида энг кўп учрайдиган беморлар гуруҳи ошқозон-ичак тракти ва оғиз 

бўшлиғининг кислотага боғлиқ патологиясини уйғунлиги мавжуд беморлар саналади. 

Кислотага боғлиқ касалликлар овқат ҳазм қилиш трактининг юқори бўлимларини 

касалликларига киради, улар овқат-ҳазм қилиш аъзоларини касалликлари орасида энг кўп 

тарқалган ва умумий патогенетик бўғинга эга – меъда ширасининг кислотали агрессияси, у туз 

кислота ва пепсиннинг қизилўнгач, ошқозон ва ўн икки бармоқли ичакнинг шиллиғига 

патологик таъсирида ифодаланади. Патологик кислота омили ушбу гуруҳ касалликларининг 

ривожланишида асосий сабаблардан бири ҳисобланади. Шу билан бирга патологик рефлекслар 

ички аъзолардан оғиз бўшлиғи аъзолари ва шиллиқ қаватининг тўқималарига тескари таъсир 

кўрсатади [2].  

Ошқозонда микроорганизмлар мавжуд бўлмаган ҳолатда H. pylori тиш карашида 

аниқланганлиги тўғрисида бошқа хабарлар ҳам бор, бу тиш карашини нафақат H. pylori-

инфекциясининг муҳим заҳираси, балки унинг инсон организмида колонизация ўрни сифатида 

кўриб чиқиш имконини беради. Шундай қилиб, аксарият тадқиқотчилар H. pylori ошқозондан 

муваффақиятли эрадикациялангандан кейин оғиз бўшлиғида ўзини-ўзи зарарлаш ва 

реинфекция манбаи сифатида мавжуд бўлиш эҳтимоли тўғрисидаги фикрларга тўхталишмоқда 

[3,4]. 

Тадқиқотнинг мақсади: болаларда тиш-жағ тизими аномалиялари сурункали ошқозон-ичак 

тракти касалликлари билан бирга кечганда ортодонтик даволашни такомиллаштириш. 

Материал ва усуллар 

Илмий изланиш давомида 125 нафар тиш-жағ тизими аномалия ва деформацияси, ошқозон-

ичак трактини сурункали касалликлари билан бирга кечган ортодонтик даволанишга муҳтож 

10-18 ёшли болалар - асосий гуруҳга киритилди. 10-18 ёшли 35 нафар тиш-жағ тизими 

аномалия деформацияси бўлган ортодонтик даволанишга муҳтож, лекин соматик патологияси 

бўлмаган болалар назорат гуруҳига киритилди. 

Гуруҳлар ёш ва жинсилар бўйича ажратилди. Илмий изланишга жалб қилинган болалар ва 

уларнинг ота-оналарига маълумот берилиб, уларнинг розилиги олинди. Текширилган 

болаларнинг 84 нафари қизлар ва 76 нафари эса йигит болалар ташкил этди. Барча 

текширилганлар тишловнинг шаклланиш даврларига қараб ёш гуруҳлари шакллантирилди. 1-

гуруҳ - тишловнинг кечки алмашинув даври (10 - 13 ёш) 62 нафар болалар (йигитлар 32 ва 

қизлар 30 нафар); 2-гуруҳ -доимий тишлов даври (14 - 18 ёш) 98 нафар болалар (йигитлар 45 ва 

қизлар 53 нафар). 

Стоматологлар учун етук шахсларда тишлов тури катта аҳамиятга эга, болаларда эса 

тишловнинг тури ва тишловнинг алмашинув даври муҳим аҳамиятга эга. Кечки алмашинув 

даврида суяк тўқималаридаги моддалар алмашуви жараёнлари ошиши натижасида юқори ва 

пастки жағ суякларининг жадал ўсиши кечади. Биз асосий гуруҳ болаларда патологик тишлов 

ривожланишига олиб келадиган маҳаллий ва умумий этиологик ҳамда патогенетик омиллар 

аниқладик.  

1-расм. Тадқиқот дизайни. 

Стоматологик кўрик ва текширув умумий қабул қилинган стандарт стоматологик асбоб-

ускуналар тўплами билан ўтказилди: сўров, бемор шикоятлари, объектив кўрик, оғиз бўшлиғи 

шиллиқ қавати, тишлар ва тиш қаторлари, пародонт тўқималари, чайнаш мушаклари ва чакка-

пастки жағ бўғимининг текшируви. Илгари ортодонтик даволаш, юз-жағ соҳасида жарроҳлик 

амалиёти ўтказилганлиги, беморнинг қандай шикоятлари борлиги аниқланди, фациал эстетикани 

баҳолаш учун юз кўрикдан ўтказилди. 

Клиник текшириш сўраб-суриштириш вақтида анамнез йиғилиб, маҳаллий ва умумий 

организм касалликлари бор-йўқлигига, таъм сезиш ҳолати, оғизда нохуш таъм сезиши, сўлак 

ажралишига ҳам эътибор бердик. Тишларни текшириш давомида унинг ранги, ҳажми, 

жойлашиши, ёрилган ва синган тишлар мавжудлиги, сезгирлигини ортиши ёки камайиши, 

қимирлашига эътибор бердик. Оғиз бўшлиғи аъзо ва тўқималарининг кўрикдан ўтказиш кетма-

кетликда тиш ва тиш қаторлари, тишлов, пародонт ҳолати кўрилди, тиш пломбалари, тиш 

протезлари мавжудлиги ва уларни ҳолатига эътибор бердик. Юмшоқ тўқималарни кўрикдан 

ўтказишда ияк, тилча, лаб, милк, маргинал пародонт, танглай муртаги ҳолати ва ўлчамига 

эътибор берилди. Тиш қаттиқ тўқималар ҳолати, тишлар йўқлиги, тиш ёйи шакли, альвеоляр 

ўсимта конфигурацияси баҳоланди. Вертикал, трансверзал ва сагиттал йўналишларда пастки 

жағ ҳаракатлари баҳоланди. Ташхиснинг функционал қисмида динамик синамалар ўтказилди 

(нафас олиш, нутқ, ютиниш). Кўрсаткичлар бўйича Ильина-Маркосян клиник функционал 

синовлари ўтказилди. Ортодонтик ташхис Калвелис Д.А класификацияларига мувофиқ 

қўйилди [13.14.15.16]. 

Оғиз бўшлиғи гигиеник ҳолатини-Грин-Вермильон бўйича – OHI-S ни (1964). ўрганилди. 

Баҳолаш учун 11, 16, 26, 31 – тишларнинг вестибуляр юзаси ҳамда 36, 46 тишларнинг тил 

юзалари Шиллер-Писарев (калий йодид 2.0г. + йод кристали 1.0г. +дистилланган сув 40,0м/мл.) 

ёки фуксин эритмаси билан бўялди, тиш карашлари ва тошлар аниқланди. 

Клиник антропометрик параметрларининг баҳоланиши учун – юз параметрлари 

Н.Х.Шомирзаев (1998 й) методикаси бўйича ўлчанди. Юз ва бошни антропометрик 

текширишда бир нечта нуқталар ва мўлжаллар мавжуд (Proffit W.R. 1993; Персин Л.С., 

Косырева Т.Ф. 1996).  

Жағ диагностик моделларининг таҳлили тиш қаторларидаги патологик ҳолатларни ҳисобга 

олиб ўтказилди ва ортогнатик тишловдаги ўртача меъёр маълумотлари билан таққосланди. 

Альгинат эластик қолип олиш хом-ашёси билан ташхисий модел тайёрлаш учун анатомик 

10-18 ёшдаги 160 нафар болалар текширилди 

Тиш-жағ тизими 

аномалиялари ва ошқозон-

ичак тракти сурункали 

касаллиги бор болалар 

 (125 нафар-асосий гуруҳ)

Тиш-жағ тизими 

аномалиялари бор болалар 

 (35 нафар-назорат гуруҳи) 

қолип олинди. Ташхисий модель гипсдан қуйиб тайёрланди. Ташхисий моделларда тиш 

қаторлари ҳолати уларнинг ўзаро муносабати ва антропометрик текширишлар ўтказилади. 

Тишлар, жағ ва чакка-пастки жағ бўғимини функционал текширишлар ичида рентгенологик 

текшириш асосий роль ўйнайди. Ортопантомограмма орқали ўтказилган текширувларимиз 

шуни кўрсатдики, асосий гуруҳ беморларимиздаги юқори ва пастки жағ тиш қаторлари ёйи 

ҳолатлари, тишловнинг муносабати ва тишлар чиқиш кетма-кетлигини таҳлил қилиш 

имкониятини берди (2-расм). 

2-расм. Бемор Р. 14 ёш. Рентгенологик текширув 

Лаборатор текширишлар (уреаза тести) ўтказилди. Текширишлар баҳор ва ёз ойларида 

ошқозон-ичак касалликлари ремиссия даврида ўтказилди, чунки мавсумий ошқозон-ичак 

тракти сурункали касалликлари қайталаниши мумкин. 

Натижа ва таҳлиллар 

Асосий гуруҳ болаларда 88,6 % сурункали гастродуоденит ва 11,4% болаларда сурункали 

гастрит учради. Иккала гуруҳ болаларда ҳам гастероэнтерологик клиник белгилари - оғриқ ва 

диспептик синдром 74,2% ва 80,15% кузатилмади. Фақат 18,5% асосий гуруҳ болаларда аччиқ 

ва ёғли озиқ-овқатлар қабул қилгандан кейин қисқа мудатли дискамфорт ҳолати кузатилди. 

Шундай экан олиб қўйилмайдиган ортодонтик аппаратлар билан даволашдан олдин болаларда 

асосий соматик касаллиги ремиссия даври эканлигидан далолат беради [17.18.19.20]. 

Тeкширувлар шуни кўрсaтдики, ушбу ёшдaги бoлaлaрдa тиш кариеси тaрқaлиши ўртaчa 

69,8% ни тaшкил қилди. Бунда, 10 ёшда тиш кaриeси тaрқaлиши 63,7%; 13 ёшидa - 62,0%; 15 

ёшидa - 48,2%, 18 ёшидa - 39,1% (р<0.001) ташкил этди (3-рaсм). 

3-расм. 10 ёшдан 18 ёшгача бўлган турли ёш даврларида тишлар кариесининг 

тарқалиши, % 

3-рaсмдa келтирилган мaълумoтлaр шуни кўрсaтaдики, кaриeс тaрқaлишининг энг кaттa 

ўсиши 10 ёшдaн 13 ёшгaчa бўлгaн бoлaлaрдa кузaтилди. 16 ёшдaги бoлaлaрдa кaриeс 

жaрaёнининг интeнсивлиги 0,57 ± 0,02 ни ташкил қилди. 17 ёшли бoлaлaрдa тишлaрнинг 

кариес интeнсивлиги 2,34 ± 0,06 ни ташкил этган бўлса, 18 ёшидa 2,49 ± 0,03 ни тaшкил этди. 

Алмашинув тишлов даврида тишлaрнинг минeрaллaшуви кечаётган бўлсада, молярлaр 

тишларнинг кариесгa юқoри тақалганлиги кузатилди, бу эса пaтoгeнeтик мexaнизмлaр билaн 

бoғлиқдир. Ушбу ёшдaги бoлaлaрдa кaриeс жaрaёнининг тaрқaлиши ўртaчa 69,8%±2,14% ни 

тaшкил қилaди. Назорат гуруҳидаги бoлaлaрдa ушбу кўрсaткичнинг ўртaчa қиймaти 53,92 ± 

4,18% ни тaшкил этди. Тиш-жағ тизими аномалияси ва сурункали ошқозон-ичак тракти касаллиги 

бор бoлaлaрдa вa назорат гуруҳидаги бoлaлaрдa дoимий тишлaрнинг кариоз жaрaёнининг 

тaрқaлиш тeзлиги кўрсаткичларидa ишончли фарқлар aниқлaнди [17.19.20]. 

Тиш-жағ тизими аномалияси ва сурункали ошқозон-ичак тракти касаллиги бор болаларда 

гигиеник индекс (ГИ) 14-18 ёшли болалар гуруҳида энг юқори кўрсатгич 2,84 ни ташкил этди.  

1-жадвалда келтирилган тиш-жағ тизими аномалияси ва сурункали ошқозон-ичак тракти 

касаллиги бор болаларни комплекс профилактика режалаштирилган болаларда гигиена ҳолати 

қониқарсиз. Асосий гуруҳда тиш тошлари 72,5% да аниқланди. 

1-жадвал 

Тиш-жағ тизими аномалияси ва сурункали ошқозон-ичак тракти касаллиги бор болалар 

ва соғлом болалар гуруҳида ГИ кўрсатгичлари 

Болалар ёши 

ГИ 

Асосий гуруҳ, n=125 Назорат гуруҳи, n=35 
P 

N M Σ N M Σ 

10-13 ёш 52 1,79 0,23 10 1,11 0,16 р<0,001 

14-18 ёш 73 2,84 0,56 25 1,22 0,27 р<0,001 

Жами 125 2,59 0,65 35 1,17 0,25 р<0,001 

Изоҳ: Р –Назорат гуруҳига нисбатан ишончлилик фарқи 

Тиш-жағ ва тишлов аномалиялари мавжуд алмашинув ва доимий тишлов давридаги 

болаларда пародонт тўқималарида яллиғланиш белгилари назорат гуруҳи болаларининг 

натижалари билан аниқ ва ишончли фарқланди. Тиш-жағ тизими аномалияси ва сурункали 

ошқозон-ичак тракти касаллиги бор болаларнинг 26 нафарида ювинил гингивит белгилари 

кузатилди. Тиш-жағ тизими аномалияси ва сурункали ошқозон-ичак тракти касаллиги бор 

болаларда 76,5% ҳолларда тиш тошлари ва карашлари аниқланди. Ҳар икки гуруҳнинг 

болаларида ҳам гигиеник кўникмаларни ўрганишни, мотивацияни, тишларни тозалашни 

назорат қилишни ўз ичига оладиган "профессионал" оғиз гигиенасини ўтказишга муҳтожлиги 

аниқланди [15.16.18.20]. 

Сўлакда рН ўртача кўрсатгичи иккала гуруҳда ҳам (6,99-7,05) нейтрал ҳолатга яқин, лекин 

асосий гуруҳ болалар оғиз суюқлигида кўпроқ ишқорий реакция кузатилди (47% асосий 

гуруҳда, назорат гуруҳида эса 22,6%). 

Хулосалар 

Тиш-жағ аномалия ва деформациялари, ошқозон-ичак тизими сурункали касалликлари 

Helicobacter pylori билан ассоцияланганда олинмайдиган ортодонтик аппаратлар билан 

даволашда, асосий касалликни қайталаниши кузатилди. Оғиз бўшлиғи гигиенасини ёмонлиги 

ва пародонт ҳолати, ўз ўрнида ортодонтик даволашни қийинлаштиради. Бу ўз навбатида 

стоматология амалиётига тиш-жағ тизими аномалиялари ва деформацияларини комплекс 

ортодонтик даво-профилактика чора-тадбирларини ишлаб чиқиш зарурати борлиги бизга 

маълум бўлди. 

